
Numri i lëndës: 2023:164349 

Datë: 21.02.2024 

Numri i dokumentit:     05354577 

 

CN.nr. 331/2023 

 

GJYKATA THEMELORE NË PRIZREN, Departamenti i Përgjithshëm, me gjyqtaren Diora 

Bajrami, në çështjen juridike jo kontestimore të propozuesit M.G. nga Prizreni të cilin sipas 

autorizimit e përfaqëson avokat E.Q. nga Prizreni kundër kundërpropozueses L.S. nga Prizreni, 

të cilën sipas autorizimit e përfaqëson juriste L.B.Q. nga Prizreni, për shkak të propozimit për 

heqjen në tërësi të së drejtës prindërore, jashtë seance me dt. 21.02.2024, mori këtë:  

 

A K T V E N D I M 

 

I. PEZULLOHET procedura në këtë çështje jo kontestimore lidhur me çështjen juridike 

propozim për heqjen e të drejtës prindërore.  

 

II. Pasi që të bëhet i formës së prerë ky aktvendim, procedura e mëtejme në këtë çështje 

juridike do të zhvillohet sipas rregullave të procedurës kontestimore.  

 

                                              A r s y e t i m 

 

 

Propozuesi M.G. nga Prizreni përmes të autorizuarit të tij avokat E.Q. nga Prizreni, pranë kësaj 

gjykate me dt. 31.07.2023 ka paraqitur propozim për heqjen në tërësi të së drejtës prindërore të 

kundërpropozueses L.S. nga Prizreni.  

 

Kjo gjykatë me dt. 07.02.2024, nga i autorizuari i propozuesit ka pranuar parashtresën me titull 

ndryshim i propozimit në aspektin objektiv, ashtu që propozuesi përmes kësaj parashtrese  

gjykatës i ka kërkuar që këtë çështje mes propozuesve tani e tutje ta gjykoj sipas Propozimit për 

besimin, ruajtjen dhe edukimin e fëmijës së mitur M.G.  

 

Bazuar në nenin 19 të LPK, gjykata gjatë gjithë procedurës së shkallës së parë, sipas detyrës 

zyrtare kujdesët për kompetencën e vet lëndore. Në këtë drejtim neni 16 [Rasti kur çështja duhet 

gjykuar në procedurë kontestimore] i Ligjit për Procedurën Jokontestimore ka paraparë se : “Në 

qoftë se gjykata gjatë zhvillimit të procedurës jokontestimore konstaton se procedura duhet të 

zhvillohet sipas rregullave të procedurës kontestimore, ajo duhet të vendosë pezullimin e 

procedurës me anë të aktvendimit”. Si dhe në par. 2 të po këtij neni është paraparë  se: “Pasi të 

bëhet i formës së prerë aktvendimi nga paragrafi 1 i këtij neni procedura e mëtejme vazhdon së 

zhvilluari sipas rregullave të procedurës kontestimore në gjykatën kompetente”, e në rastin 

konkret kërkesa e propozuesit M.G. është besimi, ruajtja dhe edukimi i fëmijës së tij të mitur, 

andaj për këtë çështje gjykata vlerëson se duhet të vendoset në procedurën kontestimore.  

 

Andaj bazuar në të lartcekurat, parashtresën e dt. 07.02.2024, kjo gjykatë bën pezullimin e 

procedurës jo kontestimore dhe pasi që ky aktvendim të merr formën e prerë procedura e 

mëtejme do të vazhdoj sipas rregullave të procedurës kontestimore pranë kësaj gjykate.  

 

Nga se u tha më lartë e në mbështetje të nenit 16 të LPJK-së lidhur me nenin 387  dhe nenin 142 

par. 5 të LPK-së u vendos si në dispozitiv të këtij aktvendimi. 

 

GJYKATA THEMELORE NË PRIZREN 

Departamenti i Përgjithshëm 

CN.nr. 331/2023 me dt.21.02.2024 

 

 

Gj y q t a r j a  

_____________ 

Diora Bajrami  

 

 

 

KËSHILLA JURIDIKE: Kundër këtij aktvendimi mund të ushtrohet ankesë në afatin prej 15 

ditësh nga dita e pranimit të këtij aktvendimi, nëpërmes kësaj Gjykate për Gjykatën së Apelit në 

Prishtinë 

 

 

            

 


